GHAXAR XHUR FI QBEJBA

“QObejbar !... Obejba x’inhi?’’ nist-
hajlek issagsi inti li qieghed taqra,
Xejn, xejn! Obeiba isem ta’ rahal.
Issa nghidlek fugha, istenna ftit.

Ghax jien, meta kont il-Palestina,
ghad 1i kelli hsieb li nibga’ hemm
ghal dejjem, f'qalbi kont inhoss i kelli
narga’ nigi‘Malta. Kelii narga’ nigi u
nikteb xi haga fuq hemmekk, kif gara
u ghadu jigri ta’ bil-haqq. Ghal hekk,
mill-Palestina kont irrid nara kemm
jista’ jkun, halli meta nigi, ikolli. xi

rani wiehed, xih u trux, jismu Sliman.
U dan ma kienx minn dak ir-rahal.
Kien minn Ghajn Karem. Mar joqghod
hemm ghax kien jahdem mar-Rhieb.

Biex naqta’ qasir, hdejn dar-rahal
kien hemm herba ta’ knisja qadima.
Dil-herba xtratha wahda ghanija Fran-
¢iza, 'il-Markiza De Nicolay,  u tatha
lill-Frangiskani. Dawn l-ewwel bnew
naqra ta’ Dejr u kappella quddiem il-
herba imbaghad wara, meta kellhom
il-flus, bnew knisja kbira u. Dejr -il-

QBEJBA:‘ |l-Knisja, id-Dejr u I-gnien tal-Frangiskani; u fugq ix

A

-xelulg: I-Iskola tal-

Postulanti. Fil-warrani tax-xbicha: Xori u blat,

nghid. U meta kien jidhirli li qaghadt
ftit zmien sewwa x’imkien, kont irrid
nitlaq ghal xi mkien iehor, jhalli dej-
jem indur.

Mela, sena’ wahda mort nghallem xi
haga fl-iskola tal-Postulanti; jigifieri
fl-iskola 1i fiha l-Frangiskani jZommu
t-tfal u jghallmuhom biex isiru rhieb.

Din i-iskola gieghda f’'naha weghra
tal-Palestina, lejn il-Gharb ta’ Geru-
salem, ma’ genb rahal jismu Qbejba,
imghammar kollu kemm hu bil-Misil-
min. Fih ma kienx hemm ghajr Nis-

gmiel tieghu, maghha. Id-Dejr. zghir
u qadim ta’ quddiem il-knisja, ‘gham-
iuh skola ghall-Postulanti u huma
ntoqlu, jew wtrasferew fid-Dejr il-gdid.

Jien domt nghallem ghaxar xhur
f’din-naqra ta’ skola, Ghaxar xhur
ta’ dwejjaq min-naha u hena min-naha
ohra. Mewg-mewg, daqqa ’l isfel u
daqga 'l fuq. Fir-rahal ta’ Qbejba
gatt ma dhalt, ghax in-nies tieghu kol-
tha Misilmin, jahdmu xi naqra fir-raba,
bla ebda taghlim, donnhom uhux. Ir-
huia bhal dawn ma jkunx fihom u la

hwienet u anqas xejn. Griebeg biss.
In-nies ma jixtrux, ghax jghaddu bi
ftit ‘mill-anqas. U billi jkollhom xi
roqgha raba u xi bagra u xi naghag-
tejn, kull hadd, 1i jkollu jghaddi bih.
Ghal hekk jien, hemm, kelli nqatta’
hini gisu koliu mat-tfal biss. Ir-Rhieb
li kien hemm fid-Dejr, k'enu ftit u jew
xjuh jew morda, li jien, xebb ta’ ftit
fuq il-ghoxrin sena, ma kontx insib fuq
iex nithaddet maghhom. Kien hemm
is-sagristan, Fra Rizzerio Tiozzo, minn
Venezja, aghma, b’ghajn wahda tal-
hgieg, dejjem jiftahar bil-knisja tieghu.
Kien hemm Patri Bray, dejjem magh-
luq fil-kamra, ma johrogx ghajr ghall-
iskola. Kien hemm Patri Atanasju,
Gharbi, hekk ukoll. Patri Beniamino
Diomede, il-President kien marid, dej-
jem igemgem fuq l-ikel. Fra Guido,
naqra rasu mgerfxa, kien jahdem xi
haga fil-gnien, u Ajk iehor, insejt x’is-
mu, li kellu dewwidiia hamiem, dej-
jem mehdi bih, jaghalfu, inaddaflu, u
ighajjatlu: “Kukuku!’’ u I-hamiem
jigi jdur ma’ rasu donnha shaba, minn
fuq il-kanpnar tal-knisja, minnufih.
Tfal, jigifieri Postulanti kien ghad
hemm ftit dak iz-zmien. Tmienia Tal-
iani, tlieta Gharab u tnejn Maltin. TI-
jum kien jghaddi hekk: fil-ghodu I-
quddies. Wara belgha kafé u ftieta
hobz (ghax hemm ma jafux bi break-
fast). Imbaghad skola. Naara mist-
riech u skola mill4gdid, sa nofs inhar.
Tkel, ftit loghob, u skola mill-gdid.
Wara l-iskola t-tfal jiehdu l-merenda,
li kienet tkun biééa hobz u laringa,
iew ftit tin imqgadded, jew Zzbib jew
lewz, u dan.. TJien kieku ridt kont nis-
ta’ niekol xi haga wko'l dak il-hin, im-
ma qatt ma ki't ¢ha'r xi laringa, ghax
kont nisthi. ghad 1i kien ikolli hotfa
kbira u gugh. Ghax. jien kont ghadni
zaghzneh. n Obeiba aleghda fil-gholi u
l-berab. v hemm fix-xitwa jaghme!
“hafna ksieh (trid taf kemm jaghmel

ksieh? Darba bil-lejl, kif kont naqra
quddiem mejda bi gverta mdawwra ma’
saqajja, it-tubu tal-lampa faqqa’ qud-
diemi bil-ksieh!). U fejn ikun hemm
il-ksieh, bniedem, ikun jehtieg kalori-
jiet ghal sahhtu aktar minn fejn ikun
hemm is-shana.

QOrib id-Dejr kien hemm gnien u t-
tfal gewwa fih kienu jmorru jilghabu.
Il-gnien kbir u fih bhal toroq min-naha
ghall-ohra, driti xemgha, u ma’ tul-
hom it-tfal kienu jtellqu bi¢-¢rieki,
min jigri l-aktar. U jien ukoll kont
rawwamt ¢irku, u ghamilt hadida bhal
ta’ Malta u kont intellaq ma’ min irid.

Fil-gnien kien hemm balluta u ma’
genbha mhaffra fil-blat menga daqsiex,
i kienet izzomm Il-ilma qisha s-sena
kollha. F’dan l-ilma kienu jghammru
kotra kbira ta’ zringiiiet u kienu bil-
lejl jehajjtu ghajjat kbir, m’hux bhaz-
zringijiet ta” Malta. Ghax ta’ Malta
ighannu ftit ukoll, imma l-iskala tagh-

hom fiha zewg noti biss, u jghannu

deijem lilhom: Do-re, do-re, do-re. 1z-
zringijiet tal-Palestina m’hux hekk.
Tew jghajjtu bhat-tigieg: ‘“Waaaaq!
Waaaq!’ jew bhall-maskarati fil-Kar-
nival: ‘Rrrrrrrr! Rrrrrrrrr!. Jibda
zring wiehed, imbaghad jagbdu kollha.
Wara ftit jisktu u mbaghad jagbdu
mill-gdid. U jibaghu seirin hekk il-
leil kollu kemm hu twil.

Fil-ghaxija, fis-sajf, it-tfal kienu jo-
aoghdu gewwa gallarija kbira mikxu-
fa, ghad-dawl ta’ qamar. Tt-Taljani
kienu jafu hafna minn dawk il-ghaniiet

‘taghhom, bhal Santa Lucia, Fra Gal-

dino, Sbazzacamin m hekk, u kienu
ichannuhom helu wisq. Tl-zallarija
kienet taghti chal fuqg ix-xori. Ma kien
iidher aatt ebda dawl, ghax hemmekka
ma kienx hemm diar. Xein ma jid-
her hlief blat, blat, blat. Blat oarghi
n abjad fid-dawl ta’ acamar. U ma
iistama’ ebda hoss hlief il-““Waaaq’ n
1-“Kurrrrrr’’ taz-zringijiet,



fssa isma’ din kemm hi helwa, la
darba geghdin nithaddtu fuq il-lejl. Il-
Postulanti kienu jorqdu gewwa sala
kbira b’zewg saffi sodod, u fit-tarf tas-
sala kien hemm zewg kmamar Zghar,
kamra jorqod fiha d-Direttur u kamra
norgod fiha jien. Il-kamra tieghi ma
kienx fiha tieqa. Kien fiha logg jaghti
ghal fuq il-bejt, tigbidlu sinsla jinfe-
tah, tigbidiu sinsla jinghalaq. Mela
darba fis-saif kienet is-shana u jien
gbidt is-sinsla u ftaht. Wara ftit mara
xi haga, ittir u ddur fil-kamra, kien
farfett il-lejl. Gbidt is-sinsla u ghalqtu

gewwa, Ghedtiu: “‘Oqghod sa fil-
ghodu. Fil-ghodu narak.”” Fil-ghodu

fittixtu hafna u ma stajtx insibu, Fi-
ahhar sibtu mdendel rasu 'l isfel, mar-
raincoat, ‘i kienet fuq il-witet, wara !-
bieb. Obadtu b’maktur u geghdtu
gewwa landa tas-sigarretti u xhettu fil-
but, u waqt il-loghob tajtu lil Giuseppe
Mascolo, tifel Taljan, minn Napli, I-
ewwel wiehed li rajt quddiemi, Dan
fetah il-landa, u maili rah beda jghaj-
jat lil shabu: ““Vemite a vedere una
scimmia!  Una piccola scimmaal’’

Hargu mil-landa u qeghdu fl-art.
Beda jitkaxkar u jwerzaq u jiftah hal-
qu, donnu jrid iigdem lil xi hadd, u t-
tfal kolilha jharsu mdawwrin mieghu.
Imma meta dcherlu, firrrrr, tar ghal

IR-RHIEB U POSTULANTI TA’ QBEJBA.

Mix-xellug ghal-lemin: lz-zewgt Irhieb ta’ wara, Fra Guido u Fra Rizzerio. Tfal
weqfin: Albert Rock, Frangisku Dingli (il-lum Kappillan tas-Sacro Cuor), Guzeppi Cauchi
(il-lum Qassis, San Bastjan, Hal Qormi), Ottavio Moretti, Giuseppe Mascolo, Achille
Poletti, Peppino Governanti, Jaghkub Rock, Guido Palmieri, Achille Lupo, Marrun Akiki.
It-tliet Irhieb bil-qeghda: P. Emidio Censori, Direttur; P. Beniamino Diomede, President.
P. Atanasio Massabgi, Surmast. It-tfal bilgeghda fi-art: Giuseppe Berardi u Leandro

Palmieri (hu Guido).

gos-setna!  Min jghid 11 1-friefet il-lejl
ma jarawx bi nhar? Dar zewg daw-
riet u nizel bhal berqa ghal gewwa sig-
ra tal-lewz.

Il-ghada ngdjt ftaht il-logg, ghalli
jista’ jkun, biex jidho! xi farfett iehor.
Stennejt hafna ghal xejn. Taghni n-
nghas u kif kont mimdud, lubien-lu-
bien, bejn rieged u mqajjem, inhoss
haga kiesha tidhol minn go ghongi,
tigri ma’ gismi kollu u tohrog mill-
qalza tal-pigama! Aqta’ x’kienet?
Kienet wizgha! Qabzet mil-logg ghal
fuqi, fid-dlam.

Wara dik inhar il-logg ma ftahtux
aktar, ghax jidhol farfett il-lejl kol-
lox sewwa, imma wizagh go ghonqi
ma rridx.

Nhar ta’ Hadd, id-Direttur, Patri
Censori, kien jigbor it-tfal u joqghod
jagrathom 7 Promessi Sposi’’ ta’
Manzoni, fuq it-tarag tal-Knisja. Gie

“li konna mmorru fuq il-Montagnola, :i

kienet naqra ta’ gholia- kollha sigar,
imdawwra b’hait, u taht is-sigar kien
ikun hemm il-faqqiegh (jew funghi,
bit-Taljan). Jew: immorru nduru fix-
x0ri u nigbru ‘‘samples’’ taz-zrar, ha-
xix, friefet u bebbux. i
It-Taljani nies minn taghna. Lili t-

tfal Taljani kienu jisthajjluni huhom.
Kien hemm tnejn zghar li ma kellhomx
aktar minn ghaxar snin. Wiehed Giu-
seppe Berardi, minn Marche u l-iehor
Peppino Governanti, minh Sqallija.
Il-lum it-tnejn Patrijiet. Berardi kien
ihobb, waqt il-loghob, jigi fuqgi u jig-
dimli wi¢¢i. Keliu snienu rqaq u jnig-
gzu, donnhom snien ta’ qattus. Go-
vernanti meta d-Direttur kien ikun jaq-
ra, kien jigi jmidd rasu fuq hogri u
jorqod. Rubhi ibni, darba kémm beka |
Baghtu ighidulu li missieru u huh sa-
buhom maqtulin mill-hallelin, Sqallija,
gewwa masgar, Ghallquhom lit-tnejn,
m’hux b’habel, b’bicca ledtferm ‘Ah-
jar ma qalulu xejn.

U hekk ghaddew ukoll d@.wk il-gha-
xar xhur, li dornt fi Qbejba. Minn dak
iz-zmien, dawk it-tfal kibru, tlieta tel-
qu u l-ohrajn saru Patrijiet jew, dawk
li ttaghhm dehrilhom ]1ebes, Aikijiet.
U jiena xjaht u qieghed hawn Malta.
Il-gra]'jiet waqghu gewwa d-daghbien
tal-imghoddi u ma fadalx minnhom
ghair naqra ta’ hijiel, donnu holma. U
ftit minn dal-hjiel ktibtu hawn, biex
ma jintilefx ghal kollox, imma min
jaqra jghaddi Z-zmien,

ELSIE.

IL-KELMA

“BNIEDEM”’

Fl-Evangelju bil-Grieg, miktub bosta drabi li Gesii kien isejjah lilu n-Nifsu:
yios tou anthrépow, u ‘bil-Latin: filius hominis. Imma Gesd ma kienx jitkellem
bil-Grieg. anqas bil-Latin. Kien jitkellem bl-ArAmi, ilsien pxbah lill-Malti. Me-
la, bil-lsien tieghu, kif kien jghidha dii-kelma Gesu?

Gesi bil-Isien tieghu kien jghid jew ben baxar (li minnha gejja l-kelma Mal-

tija bixra), jew ben mdx (bin nies) jew, aktar minn l-ohrajn, kien ighid ben
Adam. Din ta’ l-ahhar qisha bil-Malti: bin-tedem, ghax ahna l-a twila wisq
drabi naghmluha je. Minn dan jidher kemm naghmlu hazin ahna 1-Maltin meta
dil-kelma ta’ Gestt naqalbuha bil-Malti: Bin-il-bn-iedem, ghax hekk inkunu nghi-
du li Gesi ma kienx jghid 1i hu Bin Adam, imma n-neputi ta’ Adam: ben-ben-
Adam, jigifieri: iben ta’ iben ta’ Adam. Dan Gesl ma kienx jghidu. Issa, mhux
ahjar kieku nibdew nghiduha u niktbuha sew: BIN ADAM? Ghax kif nghi-
duha issa bil-Malti Gesh cert li ma gatha QATT! «

